[bookmark: _GoBack]
Tuileachadh [image: ]



Tuigsinn tuileachadh – Slighe Ionnsachaidh

Ro-ràdh

Tha an t-slighe ionnsachaidh seo mar aon de shreath air an dealbhadh mar thaic do ionnsachadh is teagasg foghlam èiginn is fulangais. Tha e a’ coimhead ri tuileachadh gu h-àraidh.

Le bhith a’ cleachdadh measgachadh de stòrasan, bidh luchd-ionnsachaidh a’ beachdachadh air dè th’ ann an tuileachadh, buaidh tuileachaidh air daoine agus coimhearsnachdan agus mar a dh’ullaichear airson tuileachadh. Tha an t-slighe ionnsachaidh seo cuideachd a’ dèanamh mholaidhean air gnìomhan a thaobh leasachadh air fulangas coimhearsnachd àrach ann an daoine òga. 

Tha cuideachadh luchd-ionnsachaidh gu tuileachadh a thuigsinn a’ cur taic ri prìomh raointean curraicealaim leithid iadsan a tha nan ‘dleastanasan do na h-uile’ a thuilleadh orrasan a tha sònraichte do raointean teagaisg. 

Tha an t-slighe ionnsachaidh seo a’ còmhdach nan eòlasan ionnsachaidh a leanas:  

· Dè th’ ann an tuileachadh?

· Iomairtean mothachaidh do thuileachadh 

· Buaidh tuileachaidh

· Tuileachadh: Buaidh agus co-dhùnaidhean

Thoiribh an aire: Tha an stòras seo a’ gabhail a-steach ceangalan eadar-lìn gu YouTube. Thathar a’ moladh gun sgrùd luchd-cleachdaidh na cliopan, agus beachdan sam bith a tha leotha ro-làimh, gus am freagarrachd a mheasadh. Chan eil Foghlam Alba cunntachail airson susbaint làraich-lìn air an taobh a-muigh.  
[image: ]

Eòlas ro-làimh

Tha cuid de na gnìomhan san t-slighe ionnsachaidh seo adhartach agus a’ togail air eòlasan is builean nas tràithe. Ach chan eil eòlas ro-làimh air goireasan is foghlam fulangais riatanach mus gabhar an t-slighe seo os làimh. Tha e cuideachd air a dhealbhadh gu bhith modalach gus an urrainn do luchd-cleachdaidh roghainn is taghadh a dhèanamh air na gnìomhan as iomchaidhe do am feumalachdan. 

Eòlasan agus Builean

HWB

· Tha mi ag ionnsachadh cunnart a mheasadh agus a làimhseachadh, mi fhìn agus càch a dhìon agus an comas air cron a lùghdachadh nuair a ghabhas sin a dhèanamh. HWB 0-16a – HWB 4-16a

· Tha fios agam agus is urrainn dhomh a thaisbeanadh mar a chumas mi mi fhìn agus càch sàbhailte agus mar a fhreagras mi ann an raon de shuidheachaidhean èiginn. HWB 0-17a – HWB 4-17a

Litearrachd

· Mar a bhios mi ag èisteachd agus a’ coimhead, tha mi ag ionnsachadh notaichean a ghabhail fo chinn àraidh agus iad sin a chleachdadh gus na tha mi air èisteachd agus air a choimhead a thuigsinn agus teacsaichean ùra a chruthachadh. LIT 1-05a – 4-05a

Cuspairean Sòisealta

· Is urrainn dhomh cunntas a thoirt air na pròiseasan fiosaigeach an lùib mòr-thubaist nàdarra agus a bhuaidh air daoine agus air a’ chruth-tìre a dheasbad. SOC 2-07b

· Is urrainn dhomh builean comasach de chùis àrainneachdail a chomharrachadh agus molaidhean fiosraichte a dhèanamh mu dhòighean air buaidh a stiùireadh. SOC 3-08a

· Is urrainn dhomh an dàimh eadar gnàth-shìde agus side a rannsachadh gus a bhith comasach air adhbharan phàtranan side taobh a-staigh sòn gnàth-shìde taghte, a thuigsinn. SOC 3-12a

· Is urrainn dhomh raon de mhapaichean agus siostaman fiosrachadh cruinn-eòlais a chleachdadh gus co-dhùnaidhean a thional, eadar-mhìneachadh agus a thaisbeanadh agus is urrainn dhomh raon de fheartan taobh a-staigh Alba, an RA, an Roinn Eòrpa agus an saoghal mòr, a lorg.  SOC 3-14a

· Is urrainn dhomh mapaichean speisealaichte agus siostaman fiosrachaidh cruinn-eòlais a chleachdadh gus pàtranan de ghnìomh daonna agus pròiseasan fiosaigeach, a chomharrachadh. SOC 4-14a

Teicneòlas

· Is urrainn dhomh fiosrachadh bho stòran eileagtronaigeach a ruigsinn, fhaighinn air ais agus a chleachdadh gus ionnsachadh a chuideachadh, a shaidhbhreachadh no a leudachadh ann an diofar cho-theacsaichean. TCH 1-03b


· Is urrainn dhomh ICT a chleachdadh gu h-èifeachdach ann an diofar cho-theacsaichean ionnsachaidh tarsainn a’ churraicealaim, gus fiosrachadh a ruigsinn, a thaghadh agus a thaisbeanadh ann an raon de ghnìomhan.  TCH 4-03b

Tuigsinn tuileachadh – Slighe Ionnsachaidh




Eòlas Ionnsachaidh:

Dè th’ ann an tuileachadh?

Ro-ràdh

Bidh luchd-ionnsachaidh a’ rannsachadh mar a tha buaidh aig tuileachadh air Alba agus gu bheil cuid de cheàrnaidhean fo bharrachd buaidh na feadhainn eile. 

Brosnachadh

Tha measgachadh de stòrasan a’ rannsachadh an adhbhair gu bheil tuileachadh a’ tachairt agus a’ bhuaidh a tha aige air daoine fa leth agus coimhearsnachdan, rim faotainn air làrach-lìn Deiseil airson Chùisean Èiginn. 

Rùn ionnsachaidh

· Plana dachaigh èiginn tuile ullachadh.

· Fiosrachadh ceart fhaotainn a thaobh comas tuileachaidh.

Gnìomhan comasach

· Tha luchd-ionnsachaidh a’ cleachdadh an taisbeanaidh PowerPoint ‘Tuileachadh: adhbhar agus buaidh’ mar phuing tòiseachaidh airson adhbharan tuileachaidh agus a bhuaidh, a dheasbad. 

· Tha luchd-ionnsachaidh a’ cleachdadh stòrasan eadar-obrachail taobh a-staigh làrach-lìn Clann SEPA gus tuilleadh ionnsachadh mu thuileachadh agus an t-eòlas seo a chleachdadh gus am planaichean tuile fhèin a leasachadh. 

· Tha luchd-ionnsachaidh a’ rannsachadh taobh àraidh de thuileachadh (me buaidh tuileachaidh air siostaman còmhdhail) agus an toraidhean a thaisbeanadh ann am fòrmat taghte.

· Tha luchd-ionnsachaidh a’ measadh cunnart tuileachaidh nan sgìre ionadail fhèin agus a’ comharrachadh gnìomh a dh’fhaodte a ghabhail gus seo a lùghdachadh.  



[image: ]
Stòrasan feumail

Luchdaich sìos an taisbeanadh ‘Tuileachadh: adhbhar agus buaidh’ bho làrach-lìn Deiseil airson Chùisean Èiginn.

Clann SEPA 
http://www.floodlinescotland.org.uk/floodline-kids/

Cliop clasa BBC: ‘Tuileachadh Aibhne ann am Breatainn: Adhbhar agus Buaidh’

BBC Learning

Duilleagan fiosrachaidh fòram Scottish Flood 
Scottish Flood Forum Factsheets




Slatan-tomhais soirbheachaidh

Faodaidh luchd-ionnsachaidh:

· na factaran a tha a’ toirt buaidh air tuileachadh, a chomharrachadh. 

· a’ bhuaidh a dh’fhaodas a bhith aig tuileachadh air daoine agus an àrainneachd, a chomharrachadh. 

Fianais chomasach

Faodaidh luchd-ionnsachaidh:

· cunntas a thoirt air mar a bhios tuileachadh a’ tachairt  

· deasbad mar a dh’fhaodas tuileachadh buaidh a thoirt orra mar dhaoine fa leth 

· am planaichean tuile fhèin a chruthachadh 

· taisbeanadh a chruthachadh mu bhuil tuileachaidh sònraichte.

Meòrachadh air ionnsachadh

· Beachdaich air na mòran fhactaran a dh’fhaodas cur ri tuileachadh.  

· Dè na modhan-obrach a tha a’ cuideachadh le cunnart tuileachaidh a lùghdachadh? 

· Ciamar as urrainn dhuinn ar coimhearsnachdan ullachadh agus a dhìon ma thachras tuil? 

Ga thoirt nas fhaide

Faodaidh luchd-ionnsachaidh coimeas a dhèanamh eadar buaidh tuileachaidh ann an Alba agus pàirtean eile den t-saoghal. 

Tuigsinn tuileachadh – Slighe Ionnsachaidh




Eòlas ionnsachaidh:

Iomairtean mothachaidh do thuileachadh


[image: ]
Ro-ràdh

Tha luchd-ionnsachaidh a’ leasachadh eòlais air iomairt ‘Loidhne-tuileachaidh Alba’ aig an taigh agus sna coimhearsnachdan ionadail aca.  

Brosnachadh

Tha bhidio ‘Tuileachadh – Ag Ullachadh Còmhla’ aig SEPA agus na sanasan co-cheangailte, rim faotainn airson an luchdachadh sìos bho YouTube. Tha làrach-lìn Loidhne-tuileachaidh Alba na prìomh bhrosnachadh don chuspair seo.  

Rùn ionnsachaidh

· Plana dachaigh èiginn tuile ullachadh. 

· Fiosrachadh ceart fhaotainn a thaobh comas tuileachaidh. 



Gnìomhan comasach

· Tha luchd-ionnsachaidh a’ cleachdadh an fhiosrachaidh ann an ‘Tuileachadh – Ag Ullachadh Còmhla’ gus an artaigil fhèin, prògram rèidio no podcast air a’ chuspair, a chruthachadh. 

· Tha luchd-ionnsachaidh a’ coimhead sgeidsichean comadaidh air làrach-lìn Loidhne-tuileachaidh Alba agus a’ deasbad an èifeachdais.  

· Tha luchd-ionnsachaidh a’ soidhnigeadh airson fiosrachaidhean Loidhne-tuileachaidh a’ cleachdadh làrach-lìn Loidhne-tuileachaidh Alba.  

· Tha luchd-ionnsachaidh a’ cleachdadh ‘Plana airson tuileachadh’ aig SEPA a dheasbad am biodh iad ullaichte airson cùis-èiginn tuileachaidh aig an taigh. 



[image: ]
Stòrasan feumail

Loidhne-tuileachaidh Alba
Floodline Scotland Videos

SEPA: Plana airson tuil 
https://www.sepa.org.uk/environment/water/flooding/





Slatan-tomhais soirbheachaidh

Faodaidh luchd-ionnsachaidh:

· prìomh theachdaireachdan iomairt Loidhne-tuileachaidh Alba a ghabhail a-steach agus an cur an sàs nam beatha agus nan coimhearsnachdan. 

· comharrachadh mar a dh’fhaodas fiosrachaidhean na Loidhne-tuileachaidh buaidh tuileachaidh a lùghdachadh.

Fianais chomasach 

Faodaidh luchd-ionnsachaidh:

· soidhnigeadh airson fiosrachaidhean Loidhne-tuileachaidh  

· deasbad mar a dh’fhaodadh fiosrachadh bhon Loidhne-tuileachaidh an cuideachadh ag ullachadh airson cùis-èiginn tuileachaidh. 

· plana gnìomha a chruthachadh mar fhreagairt do fhiosrachadh tuile.  

Meòrachadh air ionnsachadh

· Ciamar as urrainn do choimhearsnachdan ionadail, comhairlean ionadail agus Riaghaltas na h-Alba ullachadh airson tuileachadh? 

· Ciamar a dh’fhaodadh gnothachasan, sgoiltean agus ospadalan freagairt do rabhadh tuile? 

Ga thoirt nas fhaide

Faodaidh luchd-ionnsachaidh obrachadh le planairean ionadail gus raointean le cunnart tuileachaidh àrd nan coimhearsnachd ionadail a chomharrachadh agus mar a dh’fhaodadh an cunnart seo a bhith air a lùghdachadh.  

Tuigsinn tuileachadh – Slighe Ionnsachaidh
DEISEIL AIRSON CHÙISEAN ÈIGINN?




Eòlas ionnsachaidh:

Buaidh tuileachaidh



[image: ]
Ro-ràdh

Tha luchd-ionnsachaidh a’ rannsachadh buaidh tuileachaidh air daoine fa leth agus coimhearsnachdan ann an Alba.

Brosnachadh

Tha na dealbhan agus na sgeulachdan bho na naidheachdan a tha air an comharrachadh fo ‘Stòrasan feumail’ a’ solarachadh puing tòiseachaidh mhath  airson tuigsinn mu bhuaidh tuileachaidh ann an Alba.  

A thuilleadh air an sin, dh’fhaodadh gun còrdadh e riut aithrisean naidheachdan no dealbhan den sgìre ionadail agad a chleachdadh.  

Rùn ionnsachaidh

· Cunntas a thoirt air buaidh tuileachaidh air daoine fa leth agus coimhearsnachdan. 
[image: ]


Gnìomhan comasach

· Tha luchd-ionnsachaidh a’ cleachdadh taisbeanadh shlaighdean Flickr agus naidheachdan ann an eacarsaich sgrìobhaidh fhìrinneach, airson cunntas a thoirt air na diofar bhuaidhean aig tuileachadh. 

· Tha luchd-ionnsachaidh a’ toirt cunntas ann an eacarsaich sgrìobhaidh tuairisgeulach air mar a tha na h-ìomhaighean ann an taisbeanadh-shlaighdean Tuileachaidh Flickr a’ toirt orra a bhith a’ faireachdainn. 

· Tha luchd-ionnsachaidh a’ cleachdadh nan ìomhaighean agus aithrisean naidheachdan gus an artaigil, bileag, prògram rèidio, podcast no craoladh telebhisean fhèin a chruthachadh mu mar a dh’fhaodas tuileachadh buaidh a thoirt air daoine fa leth agus coimhearsnachdan. 
· Tha luchd-ionnsachaidh a’ tarraing mapa de an coimhearsnachd, a’ togail air na h-àiteachan agus na seirbheisean a dh’fhaodadh a bhith fo bhuaidh tuileachaidh agus a’ toirt cunntas air a’ bhuaidh a bhiodh aig tuileachadh air a’ choimhearsnachd.

[image: ]
Stòrasan feumail

Taisbeanadh-shlaighdean Tuileachaidh Flickr 
Flickr Flooding Slide Show

BBC: Cliop Chasa de dhroch shìde san RA  https://www.bbc.co.uk/search?filter=bitesize&q=flooding;

BBC Naidheachdan: Dràibhearan steigte an dèidh do dh’uisge tuileachadh adhbharachadh ann an Alba.  
https://www.bbc.co.uk/news/uk-scotland-south-scotland-15922080





Slatan-tomhais soirbheachaidh

Faodaidh luchd-ionnsachaidh:

· na pàirtean de an coimhearsnachd a dh’fhaodadh a bhith fo bhuaidh cùis-èiginn tuileachaidh, a chomharrachadh 

· cunntas a thoirt air buaidh tuileachaidh air daoine fa leth agus coimhearsnachdan.  

Fianais chomasach

Faodaidh luchd-ionnsachaidh:

· aithisg fhìrinnean a sgrìobhadh mu bhuaidh tuileachaidh.  

· cunntas a thoirt air mar a dh’fhaodadh a bhith tuilte buaidh a thoirt air am beatha làitheil agus mar a bheireadh e orra a bhith a’ faireachdainn. 

· cunntas a thoirt air mar a dh’fhaodadh tuileachadh buaidh a thoirt air an coimhearsnachd ionadail. 

· taisbeanadh a chruthachadh a’ sealltainn mar a tha coimhearsnachd air dèiligeadh ri tuil.
  
Meòrachadh air ionnsachadh 

· Dè an seòrsa ullachaidhean a dh’fhaodadh tu a dhèanamh gus buaidh tuileachaidh a lùghdachadh?  

· Dè na daoine agus na seirbheisean a dh’fhaodadh a bhith comasach air na daoine fo bhuaidh tuileachaidh a chuideachadh? 

· Ciamar a dh’fhaodadh seirbheisean a bhith air an cuibhreachadh le tuileachadh agus dè na planaichean tuiteamais bu chòir a bhith nan àite?

Ga thoirt nas fhaide

Beachdaich air mar a dh’fhaodas daoine fa leth, coimhearsnachdan agus an riaghaltas ullachadh airson tuileachadh agus rannsaich planaichean stiùiridh tuile a th’ ann mar-thà aig ìre ionadail agus ìre nàiseanta. 

Tuigsinn tuileachadh – Slighe Ionnsachaidh




Eòlas ionnsachaidh:

Tuileachadh: Buaidh agus co-dhùnaidhean 


[image: ]
Ro-ràdh

Bidh luchd-ionnsachaidh a’ rannsachadh cudromachd a bhith a’ tuigsinn buaidh tuileachaidh agus seo a cheangal ri dèanamh cho-dhùnaidhean mu phlanadh aig ìre ionadail agus nàiseanta. 

Brosnachadh

Tha geamannan ‘FloodSim’ agus ‘Stad Mòr-thubaistean!’ a’ toirt cothrom do luchd-ionnsachaidh riochd a’ phlanair bhailteil agus luchd-dèanamh phoileasaidhean a ghabhail, a dh’fhaicinn mar a tha an co-dhùnaidhean a’ toirt buaidh air coimhearsnachdan a tha fo chunnart tuileachaidh. 

Faodaidh inneal-atharrais èirigh ìre mara a chleachdadh gus buaidh cruinneil èirighean ìre-mara ann an coimhearsnachdan ionadail, a thaisbeanadh. 

Rùn ionnsachaidh

· Cunntas a thoirt air an adhbhar gu bheil planadh bailteil fìor chudromach ann an casg tuileachaidh agus mar a dh’fhaodas co-dhùnaidhean dèante aig ìre ionadail no nàiseanta buaidh a thoirt air an seo..

Gnìomhan comasach

· Tha luchd-ionnsachaidh a’ cluich a’ ghèam ‘FloodSim’ no ‘Stad Mòr-thubaistean!’ a’ dèanamh coimeas air an soirbheachadh le an comhaoisean agus a’ deasbad airidheachdan nan diofar mhodhan-obrach. 

· Tha luchd-ionnsachaidh a’ cleachdadh an cluiche geama mar bhunait do sgrìobhadh artaigil mu thachartas tuileachaidh ficseanach.  

· Tha luchd-ionnsachaidh a’ cleachdadh inneal-atharrais èirigh ìre-mara gus a’ bhuaidh a bhiodh aig èirigh sam bith timcheall na cruinne a rannsachadh, agus plana tuileachaidh a chruthachadh stèidhichte air an t-suidheachadh seo.  
[image: ]



Stòrasan feumail

Gèam Stad Mòr-thubaistean!
http://www.stopdisastersgame.org/en/information.html

Gèam FloodSim 
Floodsim.com

Inneal-atharrais èirigh ìre-mara 
Flood firetree



Slatan-tomhais soirbheachaidh

Faodaidh luchd-ionnsachaidh:

· na seòrsaichean cho-dhùnaidhean a dh’fhaodadh buaidh a thoirt air stiùireadh tuile, a chomharrachadh. 

· àite poileasaidh ionadail is nàiseanta ann an stiùireadh tuile, a chomharrachadh. 

Fianais chomasach

Faodaidh luchd-ionnsachaidh:

· crìoch soirbheachail a chur air gèam seach gèam a’ cleachdadh ro-innleachdan stiùiridh tuil.  

· buil an cluiche gèam tuile a dheasbad agus mar a thug an co-dhùnaidhean buaidh air a’ bhuil, a chomharrachadh.  

· cunntas a thoirt air mar a dh’fhaodas co-dhùnaidhean dèante aig ìre ionadail agus nàiseanta, buaidh a thoirt air planadh tuile.

· artaigil mu thachartas tuileachaidh ficseanach a chruthachadh.  

Meòrachadh air ionnsachadh

· Carson a tha e cudromach planaichean a dhèanamh airson cunnart tuile a lùghdachadh ann an sgìrean a tha buailteach do thuileachadh? 

· Carson a dh’fhaodas barrachd meas a bhith air cuid de cho-dhùnaidhean seach feadhainn eile?

Ga thoirt nas fhaide

Tha luchd-ionnsachaidh a’ rannsachadh mar a tha poileasaidh làithreach a’ toirt buaidh air stiùireadh tuile ann an Alba.  

Tha luchd-ionnsachaidh a’ coimhead ri ro-innleachdan casg tuile ann an dùthchannan eile a tha ann an cunnart

